
TEIKNSETJING 
1 
Set punktum og stor bokstav på rett plass i teksta under. 
Eg heiter Arne. Eg er gift med Carmen. Ho har ein son og ei dotter. Sonen heiter Leo og 

dottera heiter Luisa. Dei kjem frå eit land i Latin-Amerika som heiter Cuba. På Cuba 

budde dei i Havanna. Havanna er ein stor by. I Noreg bur vi i ei lita bygd. Vi bur i eit hus. 

Det ligg i sentrum nær ein stor matbutikk. Ved sidan av matbutikken ligg ein 

blomebutikk. Eg skal kjøpe ein stor blomebukett til kona mi. Ho blir 40 år i dag. Barna 

har laga ei fin gåve til Carmen. Vi skal feire dagen saman med vener. Carmen har laga 

ei god kake. 

 

2 
Gjer setningane under om til direkte tale. Sjå eksempelet under. Hugs også  
å endre eigedomsorda. 
 
Leo seier at han og kameraten hans skal reise til Cuba. 
”Eg og kameraten min skal reise til Cuba,” seier Leo. 
 

Carmen spør om Arne vil hente Leo på skulen i dag. 

”Vil du hente Leo på skulen i dag?” spør Carmen 

 

Luisa fortel at ho og dei nye venene hennar skal på hyttetur. 

”Eg og dei nye venene mine skal på hyttetur,” fortel Luisa. 

 

Carmen og Arne sa at dei hadde hatt ein hyggeleg kveld. 

”Vi har hatt ein hyggeleg kveld,” sa Carmen og Arne. 

 

Leo spurde om han kunne besøkje besteforeldra sine i sommar. 

”Kan eg besøkje besteforeldra mine i sommar?” spør Leo 

3 
Gjer setningane under om til indirekte tale. Sjå eksempelet under. Hugs også  
å endre eigedomsorda. 
 
Carmen seier: ”Vi skal besøkje tanta dykkar neste sommar.” 
Carmen seier at dei skal besøkje tanta si neste sommar. 
 

Luisa spør veninna si: ”Vil du vere med på kino i kveld?” 

Luisa spør veninna si om ho vil vere med på kino i kveld. 

 

”Skal vi på klassetur til Oslo?” spurde Leo læraren sin då han kom på skulen. 

Då Leo kom på skulen, spurde han læraren sin om dei skulle på klassetur til Oslo. 

 

”Pass deg for bilane!” ropte Carmen til Leo. 

Carmen ropte til Leo at han måtte passe seg for bilane. 

 

”De må alltid hugse å ta med syklane dykkar heim,” seier Arne til Leo og Luisa. 

Arne seier til Leo og Luisa at dei alltid må hugse å ta med seg syklane sine heim. 

 

4 
Set komma på rett plass. Skriv under den regelen du har brukt. 
Når eg er ferdig med leksene, skal eg kvile. 

Regel: 2 

 

Arne vaskar opp, og Carmen les avisa. 

Regel: 1 

 

På turen måtte Leo ta med varme klede, matpakke, termos, fotoapparat, kart og 

kompass. 

Regel: 4 

 

 

Alle som går i klassa til Luisa, har teke godt imot henne. 

Regel: 3 

5 
Set inn stor bokstav og rett teikn i teksta under: punktum, spørsmålsteikn, 
utropsteikn, hermeteikn, kolon og komma 
 
Det var ein gong tre bukkar som skulle til seters og gjere seg feite. Alle tre heitte Bukken 

Bruse. På vegen var det ei bru over ein foss dei skulle over, og under den brua budde 

eit stort, fælt troll med auge som tinn-tallerkenar og nase så lang som eit riveskaft. Først 

kom den yngste Bukken Bruse og skulle over brua: 

      ”Tripp trapp, tripp trapp,” sa det i brua. 

      ”Kven er det som trippar på mi bru!” skreik trollet. 

      ”Å, det er den minste Bukken Bruse. Eg skal til seters og gjere meg feit,” sa bukken. 

Han var så fin i målet. 

      ”No kjem eg og tek deg!” sa trollet. 

      ”Å nei, ta ikkje meg, for eg er så liten, eg! Vent berre, så kjem den mellomste 

Bukken Bruse. Han er mykje større”. 

      ”Ja vel, då,” sa trollet. 

      Om ei lita stund kom den mellomste Bukken Bruse og skulle over brua: 

      ”Tripp trapp, tripp trapp, tripp trapp,” sa det i brua 

      ”Kven er det som trippar på mi bru!” skreik trollet 

      ”Det er den mellomste Bukken Bruse som skal til seters og gjere seg feit!” sa 

bukken. Han var ikkje fin i målet, han. 

     ”No kjem eg og tek deg!” sa trollet 

      ”Å nei, ta ikkje meg! Vent berre, så kjem den store Bukken Bruse. Han er mykje, 

mykje større.” 

      ”Ja vel, då,” sa trollet. 

      Rett som det var, kom den store Bukken Bruse. 

      ”Tripp trapp, tripp trapp, tripp trapp,” sa det i brua. Bukken var så tung at brua knaka 

og braka under han. 

      ”Kven er det som trampar på mi bru?” skreik trollet. 

      ”Det er den store Bukken Bruse,” sa bukken. Han var så grov i målet. 

      ”No kjem eg og tek deg!” skreik trollet. 

      ”Ja,kom du! 

Eg har to spyd. 

Med dei skal eg stikke auga ut på deg. 

Eg har to store kampesteinar. 

Med dei skal eg knuse marg og bein på deg,” sa bukken.  

Og så rauk han på trollet og stakk ut auga på det, slo sund både marg og bein, og 

stanga det utfor fossen. Så gjekk han til seters. Der vart bukkane så feite, så feite at dei 

nesten ikkje orka å gå heim att. Og er ikkje feittet gått av dei, så er dei der enno! 

Snipp, snapp, snute.  Så er eventyret ute. 


